
UZLUKSIZ KASBIY RIVOJLANISHNI TA’MINLASHDA “LIFE-LONG
LEARNING” TAMOYILI ASOSIDA O‘QITISHNING SAMARADORLIGI

Hagnazarova Nilufar Quranboyevna - mustaqil izlanuvchi

O’zbekiston Respublikasi Oliy ta’lim fan va innovatsiyalar vazirligi huzuridagi Oliy ta’lim tizimi

kadrlarini qayta tayyorlash va malakasini oshirish instituti

Annotatsiya: Maqgolada “insonning butun hayoti davomida ta’lim olishi” ta’lim sohasidagi
asosiy prinsiplar sifatida tadqiq qilingan. Shuningdek, uzluksiz kasbiy rivojlantirishning
asosiy yo‘nalishlari, “life-long learning” tamoyili asosida o‘qitishning samaradorligi ilmiy-
pedagogik jihatdan asoslangan.

Kalit so‘zlar: uzluksiz kasbiy rivojlanish, "hayot davomida o‘qish" tamoyili, uzluksiz
ta’lim, hayot davomidagi ta’lim tizimi.

AnHoTamus. B crarbe paccMarpuBaeTcsi «0OydeHHME Ha NPOTSHKCHUM BCEH KU3HU
4eJIOBEeKa» KaK IIaBHBIN MPHUHIMI B cepe oOpazoBaHus. Takxke HAyYHO U MEIArOrMuecKu
000CHOBAaHBI OCHOBHBIC HAIMpPABIICHUS HEMPEPHIBHOTO MPOGECCHOHATBFHOTO Pa3BUTHS,
3¢ HEKTUBHOCTH TIPETOAaBaHMUs IO MPUHIIUAITY «O0YUYEHUS HA TIPOTSKECHUN BCEH KUZHIY.
KiioueBble ¢j10Ba: HENMPepbIBHOE NMPOPECCUOHATFHOE PAa3BUTHE, MPUHIIAIT OOYYEHHS Ha
NPOTSDKEHWW BCEM JKM3HW», HEMpEephIBHOE 00Opa3oBaHHe, cHCTeMa OOy4YeHHs Ha
MIPOTSKEHUU BCEU KU3ZHMU.

Abstract. The article examines "learning throughout a person's life" as the main principles
in the field of education. Also, the main directions of continuous professional development,
the effectiveness of teaching based on the principle of "lifelong learning" are scientifically

and pedagogically based.

Key words: continuous professional development, "lifelong learning" principle, continuous

education, lifelong learning system.
KIRISH

Bugungi kunda mehnat bozorining tobora globallashuvi va texnologik yangiliklar natijasida
odamlarning kasbiy malakalarini uzluksiz ravishda yangilab borishi hayotiy zaruratga

aylangan. Xususan, “life-long learning” yoki uzluksiz ta’lim tamoyili shaxsiy va kasbiy

rivojlanishda muhim omil bo‘lib golmoqda. Ushbu yondashuv nafagat ma’lum bir kasb yoki
sohada, balki butun umrlik o‘rganish jarayonida qo‘llaniladi. Insonning bilim olish ehtiyoji
doimo o‘zgarib turadi, shuning uchun yangi bilim va ko‘nikmalarni o‘zlashtirish zarurati
ham doimiydir.

“Life-long learning” tamoyili, shuningdek, zamonaviy ta’lim tizimlarida innovatsion
yondashuvlar va texnologiyalarni qo‘llash orqali yanada samaraliroq bo‘lishi mumkin. Bu
tamoyilning asosiy maqsadi — insonning bilimlari va ko‘nikmalarini doimiy ravishda oshirib
borish va ularni ish bozorida muvaftaqgiyatli qo‘llashga yordam berishdir. Ushbu maqolada
uzluksiz kasbiy rivojlanishni ta’minlashda “life-long learning” tamoyili asosida o‘qitishning
samaradorligi, uning zamonaviy ta’lim tizimlariga ta’siri va istigbollari haqida batafsil tahlil
qilinadi.

ADABIYOTLAR TAHLILI VA TADQIQOT METODOLOGIYASI
Life-long learning — hayot davomida o‘qish. Hayot davomida o°qish shaxsiy
rivojlanishga qaratilgan mustaqil ta’limning shakli hisoblanadi. Garchi hayot davomida
o‘qish standartlashtirilmagan bo‘lsa-da, odatda, maktab, universitet yoki korporativ
mashg‘ulot kabi rasmiy o‘quv muassasalaridan tashqarida ro‘y beradigan o‘qishni ta'riflash
uchun ishlatiladi.
Biroq, hayot davomida o‘qish norasmiy ta’lim bilan cheklanishi shart emas. Bunga insonni
o‘zining shaxsiy sifatlarini rivojlantirish uchun ixtiyoriy tarzda bilimlarini oshirishini aytsak
ham to‘g‘ri bo‘ladi. Ushbu magsadga erishish vositasi norasmiy ta’lim ham, rasmiy ta’lim
ham bo‘lishi mumkin. Ba’zi kontekstlarda “Hayot davomida o‘qish” atamasi Lesli Uotkins
tomonidan yaratilgan va professor Klint Teylor (CSULA va Temple City birlashgan maktab
okrugi boshlig‘l) tomonidan 1993-yilda qo‘llanilgan "umr davomida o‘rganuvchilar"
atamasidan paydo bo‘lgan. Ta’lim faqgat bolalik yoki sinfda emas, balki butun hayot
davomida va turli vaziyatlarda sodir bo‘lishini tan oladi. Birinchi marta Hayot davomida
o‘qish 1962 yilda “pensiyada o‘rganish” bo‘yicha tajriba sifatida The New School for Social
Research (hozirgi New School University) da boshlangan. Keyinchalik, Amerika Qo‘shma
Shtatlari bo‘ylab shunga o‘xshash guruhlar tashkil etilgandan so‘ng, ko‘pchilik bir xil

yoshdagi nafagaga chigmagan shaxslarni gamrab olish uchun “Hayot davomida o‘qish”

nomini tanladi. Henry Ford “o‘qishni to‘xtatgan har bir kishi, yoshi 20 da bo‘ladimi yoki
120 da, o‘qishni davom ettirayotgan kishi unga ko‘ra yosh bo‘ladi”” deb aytgan.

Yurtimizda “hayot davomida o‘qish” atamasi dastlab 2018 yillardan boshlab ilmiy
adabiyotlarda qayd etila boshlandi. Bunda pedagoglarining uzluksiz ta’limi va uni tashkil
etish tamoyillari, pedagogik mahorati va kasbiy rivojlanishiga yangicha qarashlar, katta
yoshdagilarning mustaqil ta’limi, uni tashkil etishning usul va vositalari, shuningdek,
an’anaviy va hayot davomida o‘qitishning farqli jihatlari haqida batafsil yoritildi. Mualliflar
ta’kidlashicha, uzluksiz ta’lim bir tomondan “hayot davomida o‘qish”ni anglatsa, boshqa
talgini avval olingan ma’lumot, kattalarning o‘ziga xos ehtiyojlari, shuningdek, ta’limiy
faoliyat tajribasi va amaliy ko‘nikmalariga ega bo‘lgan kattalarni o‘qitish texnologiyalariga
e’tiborni qaratgan kattalar ta’limini nazarda tutadi. Bunda asosiy e’tibor mutaxassislarni
o‘zlarining ish joyilda mehnat faoliyati xususiyatlarini hisobga olgan holda
“takomillashtirish”ga qaratiladi. Shu bilan birga, kelajakda ularning uzluksiz kasbiy
rivojlanishning manbalaridan foydalanish imkoniyatlari ham nazarda tutiladi. P.Jarvisning
ta’kidlashicha, umrbod o‘rganishbu doimo turli xil ijtimoiy vaziyatlarni boshdan
kechiradigan jarayon bo‘lib, bu ularning idrok etilayotgan mazmuni keyinchalik o‘zgarib,
butun hayotga qo‘shilib boradi. Bu jarayon odamning shaxsiyatiga xos bo‘lgan tanani ham,
ongni ham (bilim, ko‘nikma, qarashlar, qadriyatlar, hissiyotlar va hislar) doimiy
o‘zgarishlarga va tajriba orttirishga olib keladi. Ushbu tadqiqotda “life-long learning”
tamoyilining ta’limdagi samaradorligini o‘rganish uchun adabiyotlarni tahlil qilish va
empirik ma’lumotlar asosida qiyosiy uslubdan foydalanildi. [lmiy manbalar sifatida xalqaro
va mabhalliy ta’lim tizimlari, xalgaro tashkilotlarning hisobotlari, O‘zbekiston ta’lim tizimi

bo‘yicha amaliyotlar o‘rganildi.

Adabiyotlarni tahlil qilish jarayonida, “life-long learning” tamoyili qabul qilingan davlatlar
va bu jarayonni yanada samaraliroq qilish uchun qo‘llanilgan ta’lim texnologiyalari chuqur
o‘rganildi. Shuningdek, mazkur tamoyilning amaliyotda qanday natijalarga olib kelishi va
ta’lim tizimining raqamli komponentlar bilan boyitilishi masalalari ko‘rib chiqildi. Masalan,
Yevropa va Osiyo davlatlarida qo‘llanilgan uslublar qiyoslandi. O‘zbekiston tajribasida esa,

bu tamoyil ganday qo‘llanilayotgani va uni kuchaytirish imkoniyatlari tahlil qilindi.

SIRDARYO PEDAGOGIK MAHORAT MARKAZI




XALQARO KONFERENSIYA

2024 - YIL 7 - 8 - NOYABR

MUHOKAMA VA NATIJALAR

Pedagoglarning uzluksiz malakasini oshirish, ularni uzluksiz kasbiy rivojlantirish
jarayonida umrbod o‘qish (“life-long learning”) tamoyilini qo‘llashga doir xorijiy va
mahalliy ilmiy tadqiqot ishlarining tahlilini umumlashtirish hamda kuzatishlarimiz
natijasida “hayot davomida o‘qish” tushunchasiga quyidagicha ta’rif berdik: “Hayot
davomida o‘qish” (yoki butun umr davomida o‘rganish) — bu yoshi va faoliyat sohasidan
gat’iy nazar, insonning shaxsiy yoki kasbiy manfaatlariga asoslangan holda doimiy ravishda
yangi bilimlarni izlash va to‘plash konsepsiyasi. Amalda ushbu konsepsiya insonni shaxsiy
o‘sishga undaydi, shuningdek, mehnat bozorida ragobatbardoshlikni oshiradi. “Hayot
davomida o‘qish” — bu umrbod o°‘qitish faoliyati. Bu shaxsni rivojlantirishga yo‘naltirilgan
va ushbu rivojlanish uchun qulay sharoitlar yaratishga asoslangan. Har qanday (yosh,
1jtimoiy va tashkiliy) cheklovlar yo‘qligi sababli, ushbu global ta’lim yondashuvi tanlangan
yo‘nalish bo‘yicha yangi bilim, ko‘nikma va malakalarni doimiy ravishda o‘zlashtirishni va
natijada shaxsiy ta’lim tizimini nazarda tutadi. Bu jarayonda tugallangan ta’lim mavjud
emas, u umr bo‘yi davom etadi, shu bilan birga zamonaviy axborot jamiyatidagi barcha
yangiliklar va o‘zgarishlarga o‘z vaqtida javob berishga imkon beradi. Uning konsepsiyasi
— bu doimiy ravishda o‘rganish va rivojlantirish, eskirgan g‘oyalar va yondashuvlarni yangi
usullar va ilg‘or qarashlar bilan almashtirish, texnologik rivojlanishning barcha yutuglaridan
foydalanishni anglatadi. Ushbu konsepsiyaning dastlabki g‘oyalari o‘tgan asrning
o‘rtalarida paydo bo‘lgan va hozirda turli sohalarning ko‘plab xodimlari doimiy ravishda
uzluksiz kasbiy rivojlantirish kurslarida gatnashadilar. Hayot davomidagi ta’lim — bu ham
kasbiy, ham shaxsiy ehtiyoj va sabablarga ko‘ra bilim va ko‘nikmalarni doimiy ravishda
yangilash konsepsiyasi. Uzluksiz ta’lim konsepsiyasi yoshi va faoliyat sohasidan qat’iy
nazar o‘rganish, shuningdek, har qanday ehtiyojlarni ro‘yobga chiqarish va rivojlantirish
imkoniyatini beradi. Ushbu konsepsiyani tushunish va hayot davomida o‘qish iqtisodiyot va

butun jamiyat uchun foydali ta’sir ko‘rsatadi.

N.B.Kusheva va V.I.Terexovalar “hozirgi vaqtda umrbod ta’lim olish zarurati iqtisodiy
tarmoqlar, bozorlar, globallashuv jarayonlari, texnologik yutuglar va postindustrial
iqtisodiyotga o‘tish tezligining o‘zgarishiga javobdir”, — deb hisoblaydilar.
Tahlillar natijalari ko‘rsatadiki, uzluksiz ta’lim tamoyilining qabul qilinishi va amaliyotga
tatbiq etilishi ta’lim tizimining sifatini sezilarli ravishda oshiradi. Jumladan:

1. Malaka oshirish: Mutaxassislarning malaka oshirish dasturlari orqali doimiy
ravishda yangilanib borishi ish unumdorligini oshirdi. Jumladan, Yevropa Ittifoqining
ko‘pgina mamlakatlarida “life-long learning” tamoyiliga asoslangan dasturlar orqali ta’lim
olganlar orasida kasbiy kompetentsiyalar va ish joyida muvaffaqiyat ko‘rsatkichlari sezilarli
darajada oshdi.

2. Ragamli ta’lim: Ragamli texnologiyalarning ta’lim jarayonida keng qo‘llanilishi
ushbu jarayonning samaradorligini yanada oshirdi. Masalan, O°zbekistonning turli
hududlarida masofaviy ta’lim usullarining joriy etilishi, aynigsa, pandemiya davrida, keng
imkoniyatlar yaratdi va ta’lim sifati oshdi.

3. Shaxsiy rivojlanish: Ta’limning bu turi nafaqat kasbiy rivojlanish, balki shaxsiy
rivojlanishga ham katta ta’sir ko‘rsatmoqgda. Insonning yangi bilimlarni o‘zlashtirishi va
yangi ko‘nikmalarni o‘rganishi uning fikrlash qobiliyatini kuchaytiradi, ijodiy salohiyatini
oshiradi va umumiy hayot sifatiga ijobiy ta’sir qiladi.

4. Ijtimoiy va iqtisodiy rivojlanish: Ta’limdagi bu yondashuv jamiyatning iqtisodiy
rivojlanishiga ham katta ta’sir ko‘rsatadi. Innovatsion texnologiyalarni egallash va yangi
bilimlarni hayotga tatbiq qilish orqali ishchilarning raqobatbardoshligi ortadi, bu esa
umuman jamiyatning iqtisodiy ko‘rsatkichlariga ham ijobiy ta’sir qiladi.

Yuqoridagilardan ko‘rinadiki, xorij mutaxassislarining nuqtai nazariga ko‘ra, hayot
davomidagi ta’lim — bu klassik ta’lim doirasidan tashqariga chiqadigan ixtiyoriy tizim.
Uzluksiz ta’lim norasmiy ravishda amalga oshiriladi va katta moliyaviy sarmoyalarni
nazarda tutmaydi. Ya’'ni, yangi sohada muvaffaqiyatga erishish xarajatlari uzliksiz ta’lim
yoki to‘liq oliy ma’lumot bilan taqqoslanmaydi. Kompyuter texnologiyalari tufayli

masofadan turib baholarsiz va pedagoglarning gattiq nazoratisiz o‘qish mumkin. Natijada,

® Kymesa H.B., Tepexopa B.U. Konnenius HenpephIBHOT0 06pa3oBaHus B3pOCIBIX KaK CONMATbHEIA HHCTUTYT MHHO- Bauuii / UnTepHeT-
KypHai «Mup Haykm» 2016, Tom 4, Homep 3.

ta’lim oluvchi diplom olmaydi, ammo bunday ta’lim tizimi ko‘proq imkoniyatni
ta’minlaydi.’

XULOSA

Xulosa o‘rnida shuni ta’kidlash lozimki uzluksiz kasbiy rivojlantirish jarayonilari faqatgina
malaka oshirish kurslarida o‘z aksini topmasligi, aksincha pedagoglarimiz o‘z ustida
muntazam, kerak bo‘lsa har kuni ilmiy adabiyotlar hamda internet manbaalaridan samarali

foydalangan holda bilim, ko‘nikma va malakalarni oshirib borishlari zarur.

Yuqoridagi tahlillar natijasida “life-long learning” tamoyilining uzluksiz kasbiy
rivojlanishni ta’minlashda ganday muhim rol o‘ynashi aniqlandi. Ushbu yondashuv shaxsiy
va kasbiy rivojlanish uchun zarur bo‘lgan bilim va ko‘nikmalarni doimiy ravishda yangilab
borish imkonini beradi. Raqamli texnologiyalarning rivojlanishi bilan bu jarayon yanada
qulay va samarali bo‘lmoqda. O‘zbekiston va boshga davlatlar uchun bu yondashuv
kelajakdagi rivojlanish va global raqobatbardoshlikni ta’minlashda hal giluvchi ahamiyatga
ega. Ushbu tamoyilni kengroq joriy qilish uchun xalgaro tajribalardan foydalanish, davlat
va xususiy sektordagi o‘quv dasturlarini birlashtirish va raqamli texnologiyalardan unumli

foydalanish muhim ahamiyat kasb etadi.

IMPROVING THE EDUCATION PROCESS WITH INNOVATIVE DIGITAL
TECHNOLOGIES
Jumabayeva Nargiza Odilbekovna
Foreign philology faculty Urgench state pedagogical institute chogqgam@gmail.com
Abstract:The research emphasizes how technological factors and historical context both
impact the research topic. Technology plays a crucial role in facilitating the transformation
and improvement of education, while the prevailing context is a significant driver in
encouraging the integration of new technologies into the education system and the
enhancement of education. Furthermore, the study pinpoints three key areas of focus in the
field: physical education, digital transformation, and professional development in the
context of digital technology promotion. This research provides a well-defined framework

for the application of digital technology in education, offering valuable guidance for

